Տղամարդիկ և ֆլիրտը
Ձեր առջև մի շատ գեղեցիկ կին է, ում հետ ձեզ համար հեշտ է ֆլիրտ անել: Իհարկե, դուք պատրաստվում եք գրավել կնոջը: Նույնիսկ ձեզ թվում է, որ կինն էլ դեմ չէ, որ հենց դուք նրան գրավեք... Գուցե դա ձեզ պարզապես թվում է. ֆլիրտային ժպիտն ու ձեր հետևից պտտվող հայացքը ոչինչ էլ չեն նշանակում, բացի այն, որ ֆլիրտը նրա համար գուցե կյանքի ոճ է, կամ ուղղակի կնոջ միմիկան է այդպիսին: 

Բայց ամեն դեպքում, դուք ուզում եք ձեր հարաբերություններն ավելի մտերմական լինեն, քան կան տվյալ պահին, ու հաստատ որոշել եք պարտադրել կնոջը ցանկանալ հենց ձեզ: Այս դեպքում, որպեսզի գրավեք կնոջը, դուք չպետք է փորձեր անեք գուշակել նրա վերաբերմունքը ձեր հանդեպ, այլ պետք է դրությունը վերցնեք ձեր ձեռքը և հասկացնեք կնոջը, թե ինչ եք ուզում նրանից:

Իհարկե ձեր վարվելակերպը պետք է անպայման հասկանալի լինի. նա ձեզ դուր է գալիս, դուք նրանով հետաքրքրված եք հատկապես որպես սիրուհու, և դուք ֆլիրտ եք ուզում, հուսալով, որ այն փոխադարձ է:
Մի քանի պարզ խորհուրդ կնոջն ավելի հեշտ գրավելու համար:

 1. Միշտ նայեք կնոջ աչքերի մեջ: Սա առաջին անհրաժեշտ քայլն է, որպեսզի հաջողություն ունենաք կնոջ մոտ. եթե ֆլիրտի ժամանակ դուք այլ տեղ նայեք, հույս անգամ չունենաք փոխադարձության համար. ձեզ ուղղակի չեն հասկանա:
2.Ժպտացեք: Նույնիսկ եթե լավ տրամադրություն չունեք, կամ` լուրջ անախորժություններ, միևնույն է, ձեր սիրուհին չպետք է ձեզ այդպիսին տեսնի: Եթե դուք ուզում եք գրավել այդ կնոջ ուշադրությունը, ապա նա պետք է տեսնի, որ ձեզ հետ միշտ հեշտ է ու հաճելի: Տհաճ պահերի արցունքները պահեք այնպիսի ընկերոջ համար, ում հետ դուք երբեք այլ հարաբերություններ չեք ունենա:
3.Կանանց միշտ հաճոյախոսեք: Պատճառ լինի, թե ոչ, նույնիսկ եթե պետք է մի քիչ երկերեսություն անեք, նույնիսկ եթե պետք է կրկնվեք: Հաճոյախոսությունները շատ չեն լինում, դրանք միշտ տեղին են ու ժամանակին:
 4. Երաշխավորեք նրան ազատություն: Շատերը մտերմիկ հարաբերություններ չեն սկսում  հենց միայն ցանկալի ազատությունը կորցնելու վախից: Ձեր համակրանքն ու ցանկությունը պատճառ չեն ձեզ փոխադարձ պատասխանելու:  ՙԵս սիրում եմ քեզ, հետևաբար, դու նույնպես պարտավորվում ես սիրել ինձ՚-ն այստեղ հարմար չէ: Բայց լավ կլինի, ցույց տաք  ՙդու ինձ դուր ես գալիս, ես ուզում եմ քեզ, ես ուրախությունից կմեռնեմ, եթե մի անգամ էլ այդպես ժպտաս ինձ, բայց եթե չես ուզում, ես չեմ պարադրում՚:
5. Տվեք միայն այնպիսի հարցեր, որոնց պատասխաննեից չեք վախենա: Օրինակ, այս հարցին.  ՙԻ՞նչ որ մեկը կա քո կյանքում՚,  ձեզ համար սպասված ՙոչ՚-ին, շատ հավանական է, որ դուք լսեք ՙայո՚: Այս պատասխանով էլ կոչնչանան ձեր փորձերը:
6. Ավելի շատ պատմեք ձեր մասին: Ինչ եք սիրում, ինչով եք զբաղվում: Սա շատ լավ միջոց է ձևական զրույցին տալ ոչ ձևական ուղղություն: Այս դեպքում կինը կմիանա ձեզ, և դուք կարող եք շատ հետաքրքիր բան իմանալ ձեզ դուր եկած կնոջ մասին:
7. Ձեզ հետ կապ հաստատելու շատ տվյալներ թողեք. հեռախոս, փոստ, տան հեռախոս, և ամենակարևորն է, ձեզ հետ կապ հաստատելու պատճառներ: Ուղղակի կարող էք խնդրել նրան, հայտնել ձեզ, թե ինչպես է ավարտվել հերթական սերիալը կամ ի՞նչ տեսակ յուղի մեջ է ձվածեղը լավ ստացվում: Եթե կինն այս տեսակ մանրուքի համար կխոստանա տեղեկացնել, ուրեմն կանի իր խոստումը: Եվ դուք կարող եք հեռախոսային պաշտոնական զրույցների լարվածությունից ազատվել:

. Ձեր զրույցը  ՙդուք՚-ից  դարձրեք  ՙդու՚-ի: Դա շատ հեշտ է. խնդրեք նրան ձեզ դու-ով դիմել: Նա չի կարող հրաժարվել: Շուտով ինքն էլ կխնդրի ձեզանից նույն բանը:

Այս բոլոր կանոնները կատարելով` դուք միայն կստեղծեք պայմաններ ֆլիրտը շարունակելու համար: Սակայն առջևում դեռ կան շատ սկզբունքներ, կոմպլեքսներ, պայմանականություններ և այլն, որոնց դուք կդիպչեք այնքան, մինչև կհասնեք ցանկալի նպատակին:

Աղբյուրը` "Բրավո հայեր" ամսագիր
